
KHUTBAH JUMAAT 
 

“HUBUNGAN ALAM DAN PELAKSANAAN IBADAH” 
(24 September 2021M/17Safar 1443H) 

___________________________________________________________________________________________________________________________ 
 

ُوَحْدَهُ ُالـل ّٰهُ ُإِلَُُإِلّـَٰهَُُلَُُنُْأَُُأَشْهَدُ ُ.حَمِيْدُِـالُُْالْغَنِيُُلـِل ّٰهُُِالَـْحَمْدُ ُ،لـِل ّٰهُُِالَـْحَمْدُ 
 ُرَس وْل ه .وَُُعَبْد هُ ُحَمَدًاـمُ ُسَييدَناَُأَنَُُوَأَشْهَدُ ُ،ُلَهُ ُشَريِْكَُُلَُ

 ُرًا.كَثِيُـُُْلِيْمًاتَسُُْوَسَليمُُْهُِوَصَحْبُُِآلهُُِِوَعَلَىُحَمَدُ ـمُ ُسَييدِناَُعَلَىُصَليُُالَـل ّٰه مَُ
ُالـل ّٰهُِ ُعِبَادَ ُفـَيَا ُبَـعْد ، ُوَلَُُ،أمََا ُت ـقَاتهِِ ُحَقَ ُالـل ّٰهَ ُوَأنَْـت مُْـتَُُاتَـق وْا ُإِلَ م وْت نَ

 م سْلِم وْنَ.
Kaum Muslimin yang dirahmati Allah, 

Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 

kebahagiaan dan keselamatan di dunia dan di akhirat. Pada hari 

Jumaat yang penuh keberkatan ini, marilah kita bersama-sama  

mendengar  dan menghayati khutbah yang bertajuk:“ HUBUNGAN 

ALAM DAN PELAKSANAAN IBADAH”. 

 

Kaum Muslimin yang dirahmati Allah, 

 

Ilmu berkaitan astronomi atau disebut sebagai ilmu falak ini 

merupakan salah satu disiplin ilmu atau yang mengkaji alam langit 

dan perjalanan objek-objek di langit seperti bintang,  

bulan dan matahari. Ilmu falak memiliki peranannya yang sangat 

penting lebih-lebih lagi kepada umat Islam dalam menyempurnakan 

pelaksanaan ibadah-ibadah tertentu. Dari sudut pandang Islam, ilmu 

falak ini ialah ilmu yang mengkaji segala objek di langit menurut  

lingkungan syara’. Kajiannya pula mencakupi aspek kejadian dan 

kewujudannya, sifat fizik dan metafiziknya, hubungannya dengan 

Penciptanya,aplikasinya dalam ibadah dan gunaannya dalam 

pembentukan akhlak. Asas kepada ilmu astronomi ialah tauhid, 

mengesakan Allah SWT serta mengembalikan segala teori yang ada 

kepada Allah SWT dan tidak bertentangan dengan syariat-Nya. Allah 

SWT berfirman dalam Surah Yunus ayat 5:  

 

نيَِن  ِ ْ عَدَدَ ٱلس  رَهُۥ مَنَازلَِ لِِعَۡلَمُوا مۡسَ ضِيَاءٓٗ وَٱلقَۡمَرَ نوُرٗا وَقدَذ ِي جَعَلَ ٱلشذ هُوَ ٱلَّذ

لُ ٱلۡأٓيََٰتِ لقَِوۡمٖ يَعۡلَمُونَ   ِ ِّۚ يُفَص  ِ  بٱِلَۡۡق 
َٰلكَِ إلَِّذ ُ ذَ  ٥وَٱلۡۡسَِابََۚ مَا خَلقََ ٱللَّذ

 

“Dialah yang menjadikan matahari bersinar-sinar (terang-benderang) 

dan bulan bercahaya, dan Dia lah yang menentukan perjalanan tiap-

tiap satu itu (berpindah-randah) pada tempat-tempat peredarannya 

masing-masing) supaya kamu dapat mengetahui  

bilangan tahun dan kiraan masa. Allah tidak menjadikan semuanya 

itu melainkan dengan adanya faedah dan gunanya yang sebenar. 

Allah menjelaskan ayat-ayatNya (tanda-tanda kebesaranNya) satu 

persatu bagi kaum yang mahu mengetahui (hikmah sesuatu yang  

dijadikanNya)”.  

Sidang jemaah yang dirahmati Allah sekalian,  

Perkembangan ilmu falak telah bermula sejak kewujudan manusia di 

muka bumi. Sifat manusia yang sentiasa ingin tahu tentang kejadian-

kejadian alam,pertukaran malam dan siang, pergerakan matahari, 

perubahan fasa-fasa bulan, dan taburan bintang di langit  

menyebabkan manusia sentiasa mengkaji dan meneliti kejadian-

kejadian alam tersebut.  Pemerhatian objek-objek di langit digunakan 

sebagai panduan ketika pelayaran, pertanian, berburu dan lain-lain 

lagi. Dapat dirumuskan bahawa pengkajian dan penelitian terhadap 

objek-objek di langit ketika awal tamadun manusia lebih tertumpu 

untuk kegunaan pekerjaan manusia sesuai dengan masa, tempat 

dan pekerjaan masyarakat ketika itu. Aspirasi awal umat Islam yang 

menuntut ilmu, menyelidik serta menjalankan aktiviti  

cerapan bertitik tolak daripada ajaran Islam yang mewajibkan 

umatnya untuk menuntut ilmu. Selepas berlakunya peristiwa Hijrah 

dan pembukaan Kota Mekah, sahabat-sahabat Baginda telah 

dihantar ke serata kawasan di luar Mekah dan Madinah bagi  

menyebarluaskan ajaran Islam. Dengan itu, semakin ramai manusia 

yang terdiri dari Tamadun Yunani, China dan India ketika itu 

memeluk Islam dan mengembangkan lagi Tamadun Islam dengan 

identiti mereka tersendiri. Seterusnya, penterjemahan karya- 

karya monumental dari Bangsa Yunani dan karya ilmu astronomi 

India ke dalam Bahasa Arab merancakkan lagi perkembangan ilmu 

falak Islam. Perkembangan ilmu falak ini berterusan sehingga zaman 

Uthmaniyah selepas kurun ke-17 Masihi khususnya di  

Damsyik dan Kaherah. Empayar Moghul di India dicatatkan sebagai 

lokasi terakhir terbinanya balai cerap dalam Tamadun Islam. Antara 

tokoh ilmuwan Islam yang masyhur dalam ilmu falak dan menjadi 

rujukan termasuk kepada pengkaji bukan Islam ialah al- 

Khawarizmi dan  al-Biruni. 

 

Sidang jemaah yang dirahmati Allah,  

 

Awal perkembangan ilmu falak ke negara kita sebahagiannya 

dipengaruhi oleh ulama Melayu yang menuntut ilmu di Mekah dan 

Madinah yang didedahkan dengan ilmu falak. Para ulama ini 

kemudiannya menyalin semula naskhah-naskhah utama untuk 

dibawa balik ke Alam Melayu atau membuat karya baharu 

berdasarkan sumber yang telah dipelajari. Alam Melayu juga 

memiliki beberapa tokoh ulama yang masyhur dalam ilmu  

falak seperti Syeikh Tahir Jalaluddin yang menghasilkan karya Pati 

Kiraan dan Natijah al-Ummi serta Syeikh Abdullah Fahim yang 

terlibat dengan peristiwa falak Kemerdekaan Tanah Melayu. Dalam 

konteks umat Islam di Malaysia, kepentingan ilmu falak dilihat dalam 

ruang lingkup yang lebih khusus. Contohnya dalam penentuan waktu 

solat ,penentuan arah kiblat dan penyusunan takwim. Malah, pada 

waktu ini juga waktu penentuan solat sunat gerhana,  

penetapan awal Ramadhan dan hari raya, serta hari-hari kebesaran 

Islam yang lain juga berpandukan ilmu falak. Begitulah pentingnya 

ilmu falak dalam kehidupan manusia lebih-lebih lagi kepada umat 

Islam. Bahkan, yang lebih penting ialah ilmu falak ini membuktikan  

dan memberikan dalil akal yang jelas lagi nyata tentang kewujudan 

dan kekuasaan Allah SWT. Firman Allah SWT dalam Surah al-

Jaathiyah ayat 3: 

رۡضِ لَأٓيََٰتٖ ل لِۡمُؤۡمِنيَِن  
َ
َٰتِ وَٱلۡۡ مََٰوَ    ٣إنِذ فِِ ٱلسذ

Maksudnya: “Sesungguhnya pada langit dan bumi terdapat tanda-

tanda (yang membuktikan kekuasaan Allah) bagi orang-orang yang 

beriman”. 

Sidang Jemaah yang dirahmati Allah, 

Pada hari Jumaat yang penuh barakah ini 17 Safar 1443H 

bersamaan 24 September 2021H Jabatan Mufti Negeri Sarawak 

telahpun memiliki Pusat Falak Miri yang akan dirasmikan pada 

petang ini oleh Yang Amat Berhormat Datuk Patinggi (Dr) Abang Haji 

Abdul Rahman Zohari bin Tun Datuk Abang Haji Openg, Ketua 

Menteri Sarawak. Pusat Falak ini berfungsi sebagai pusat aktiviti 

cerapan merangkumi semua objek langit seperti bulan, matahari, 

planet, buruj, nebula dan sebagainya. Selain itu juga, pusat falak ini 

berperanan menjadi pusat penyelidikan dan pembangunan bagi 

melakukan kajian falak, ilmu astronomi Islam dan kefatwaan. Pusat 

ini juga dapat dijadikan pusat pendidikan & perkembangan ilmu falak 

untuk menjalankan latihan dan aktiviti falak melalui kursus-kursus 

atau seminar falak sebagai usaha menyebarkan ilmu dan kemahiran 

dalam bidang melalui kerjasama daripada pelbagai institusi dan 

jabatan kerajaan.  Selain itu juga Pusat Falak ini juga dapat dijadikan 

sebagai pusat Astro-Pelancongan yang dilengkapkan dengan sistem 

dan teknologi yang canggih dan terkini.  Di harap dengan adanya 

pusat falak ini akan menjadi kemegahan bagi negeri Sarawak. 

Justeru, mengakhiri khutbah pada minggu ini, kesimpulan yang 

dapat diambil sebagai pengajaran buat kita semua iaitu;  

Pertama: Setiap sesuatu yang dijadikan oleh Allah SWT sama ada 

dibumi dan dilangit memiliki peranan dan kepentingan masing-

masing yang tersendiri.  

Kedua: Ilmu falak atau ilmu astronomi merupakan salah satu disiplin 

ilmu Islam yang telah melahirkan ramai tokoh dan menjadi rujukan 

sehingga ke hari ini. 

Ketiga: Ilmu falak Islam menekankan konsep ketauhidan kepada 

Allah SWT.  

Keempat: Sesungguhnya pada langit dan bumi terdapat tanda-

tanda(yang membuktikan kekuasaan Allah) bagi orang-orang yang 

beriman. Akhirnya, marilah kita bersama-sama menghayati firman 

Allah subhanahu wata’ala dalam Surah al-Ra’d ayat 2:  

ۖ ثُمذ ٱسۡتَوَىَٰ عََلَ ٱلۡعَرۡشِِۖ وَسَخذ  َٰتِ بغَِيِۡۡ عَمَدٖ ترََوۡنَهَا مََٰوَ ِي رَفَعَ ٱلسذ
ُ ٱلَّذ  رَ ٱللَّذ

لُ ٱلۡأٓيََٰتِ لَعَلذكُم  ِ مۡرَ يُفَص 
َ
ِّۚ يدَُب رُِ ٱلۡۡ سَمّ ٗ جَلٖ مُّ

َ
 يََۡرِي لِۡ

ّٞ مۡسَ وَٱلۡقَمَرَۖ كُ  ٱلشذ

 ٢بلِقَِاءِٓ رَب كُِمۡ توُقنُِونَ  

Maksudnya: “Allah jualah yang menjadikan langit terangkat tinggi 

dengan tiada bertiang sebagaimana yang kamu melihatnya, 

kemudian Ia istiwa' atas Arasy; dan Dia  

memudahkan matahari dan bulan (untuk faedah makhluk-

makhlukNya) tiap-tiap satu dari keduanya beredar untuk suatu masa 

yang telah ditetapkan.Allah jualah yang mentadbirkan segala urusan; 

Dia menerangkan tanda-tanda kekuasaanNya satu-persatu, supaya 

kamu yakin kepada pertemuan Tuhan kamu (untuk menerima 

balasan)”.  

 

ُبـِمَُ ُوَإِياَك مْ ُوَنَـفَعَنِ ُالْعَظِيْمِ، ُالْق رْءَآنِ ُفِ ُوَلَك مْ لِ ُاللهُ  ُمِنَُباَرَكَ ُفِيْهِ ا
ُالْـحَكِيُْ ُإُِالآياَتُِوَالذيكْرِ ُتِلََوَتَه ، ُوَمِنْك مْ ُمِنيْ ُوَتَـقَبَلَ ُالسَمِيْ ُ ُمِ، وَ  ُ ُ نهَ 

ُوَلُِ ُوَلَك مْ، ُلِ ُالْعَظِيْمَ ُالَله ُوَأَسْتـَغْفِر  ذَا، َُ ُ ُقـَوْلِ ُأقَ ـوْل  سَاِرُِِالْعَلِيْم .
ُفَاسْتـَغْفِر وْهُ  ُوَالْم ؤْمِنَاتِ، ُوَالْم ؤْمِنِيَْْ ُوَالْم سْلِمَاتِ، وَُنَإُُُِالْم سْلِمِيَْْ  ُ ُ ه 

ُالرَحِيْم .  الْغَف وْر 

KHUTBAH JUMAAT KEDUA 
___________________________________________________________________________________________________________________________ 
  

ُللِ ّٰهُِ ُللِ ّٰهِ.ُالَـْحَمْد  ُأَنُْلَُالَـْحَمْد  كَُمَاُأمََرَ.ُأَشْهَد  كَُثِيراً هَُإِلَُاللهُ ّــٰـُُإِلَُحََْدًا
ُسَييدَُ ُأَنَ ُوَأَشْهَد  ُلَه ، ُشَريِْكَ ُمُ وَحْدَه ُلَ ُعَبْدُ ـناَ ُالَل ّٰه مَُحَمَدًا ه ُوَرَس وْل ه .

ُسَييدِناَُمُ  ُأّٰلهُِِوَأَصُْـصَليُوَسَليمُْوَباَركُِْعَلَىّٰ .ُأمََاُحَاحَمَد ُوَعَلَىّٰ بِهُِأَجَْْعِيَْْ
 نَ.بَـعْد ،ُفـَيَاُعِبَادَُالِله،ُاتَِـق واُالَلهُحَقَُت ـقَاتهُِِلَعَلَك مُْت ـفْلِح وُْ

 

Kaum Muslimin yang dirahmati Allah, 

Marilah kita bersama-sama sentiasa mematuhi garis panduan dan 

Prosedur Operasi Standard (SOP) pencegahan penularan wabak 

COVID-19 yang telah dikeluarkan oleh pihak berkuasa. Bagi yang 

belum menerima vaksin, dianjurkan agar segera mendapatkannya  

sebagai ikhtiar untuk menyekat penularan wabak berbahaya ini 

dalam masyarakat. Pada masa yang sama, teruskanlah memohon 

keampunan dan bermunajat kepada Allah subhanahu wata’ala agar 

diangkat segera wabak ini daripada kita. 

: تَـعَالََّٰ  قَالَُاللهُ 
َٰٓئِكَتهَُۥ  َ وَمَلَ   للََّّ

 
نَّ ٱ

ِ
لنَّبِِِ  يُصَلُّونََإ

 
َٰٓأيََُّ  ۚ   علَََ ٱ  واَ سَلِّمَُعلَيَۡهِ وَ  صَلُّواَ ءَإمَنوُإْ  ٱلَّذِينََ ايَ  

 ٥٦ُُتسَۡلِيماً
 

اتُِاْأََحْيَءءُِمِنـْه مُْنَُالَل ّٰه مَُاغْفِرُْللِْم سْلِمِيَُْْوَالْم سْلِمَاتُِوَالْم ؤْمِنِيَُْْوَالْم ؤْمُِ
ُالدَعَوَاتُِوَياَُقَايَِ ُاحَْاَ َُأََُْوَا ُم ـيِيْ   يْ ُقُقَريِْ ق  اتِ.ُمْوَاتِ.ُإِنَكَُمَِِ

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  
 

Ya Allah ! Ya Rahman ! Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, Ya Dzal Jalali Wal Ikram! Kabulkanlah doa kami. Terimalah 

segala amal ibadah dan ketaatan kami kepada-Mu. Ya Allah, 

kukuhkanlah perpaduan dan kesatuan hati kami. Limpahkanlah ke 

atas kami nikmat kesihatan dan keafiatan. Kurniakanlah 

kesembuhan kepada mereka yang diuji dengan penyakit-penyakit 

dan bebaskanlah negara kami daripada segala perkara yang tidak 

diingini dan wabak penyakit, khususnya wabak COVID 19. 

Menangkanlah kami dalam memeranginya. 
 

ُ ُاَُُالْم سْلِمِيَْ،ُوَمَرْيَىُمَرْيَاناَُوَاشْفُُِاشْفِنَاالَل ّٰه مَ ُطَه وراًُاْ عَلْهُ لل ّٰه مَ
ُالْبَلََءُُِبَـعْدُُِوَمِنُُْحَ،،صُُِالْمَرَضُُِبَـعْدُُِمِنُُْوَأبَْدِلـْه مُُْمَنْزلِتَـَه مْ،ُوَارْفَ ُُُْلـَه مْ،
 ُ.عَافِيَ،

ُوَعَافِهِمُُْوَارْحََْه مْ،ُلـَه مُُْرُْاغْفُِالَل ّٰه مَُُالْم سْلِمِيَْ،ُوَمَوْتَىُمَوْتاَناَُارْحَمُْالَل ّٰه مَُ
نْـيَاُحَسَنًَ،ُوَفُِاْلآخِرَةُِحَسَُعَنـْه مْ.ُُوَاعْفُ  نًَ،ُوَقِنَاُعَذَابَُرَبَـنَءُأّٰتنَِاُفُِالدُّ

 ُ.النَارِ.ُأّٰمِيْْ،ُأّٰمِيُْْياَُرَبَُالْعَالَمِيَُْْ
 

ُوَيُـَ عِبَادَُالِله. ُعَنُِإِنَُاللهَُيأَْم ر ُباِلْعَدْلُِوَاْلِإحْسَانِ.ُوَإِيتَءءُِذِيُالْق رْبََّٰ هَىّٰ نـْ

اللهَُالْعَظِيْمَُالْفَحْشَءءُِوَالْم نْكَرُِوَالْبـَغِْ .ُيعَِظ ك مُْلَعَلَك مُْتَذكََر وْنَ.ُفَاذكْ رُ  واُ
مِنُْفَضْلِهُِي ـعُْ وَاسْألَ ـوْهُ  ُنعَِمِهُِيزَدِكْ مُْ. عَلَىّٰ وَاشْك ر وْهُ  ُيَذْك ركْ مُْ. وَلَذكِْر  طِِك مُْ.

.ُوَاللهُ   نـَع ونَ.ُأقَِيْم واُالصَلََةِ.يَـعْلَم ُمَاُتَصُُْالِلهُأَكْبـَر 
 

 


